
Ujëmbledhësi i Bovillës prej vitit 1998 është furnizuesi
kryesor me ujë të pijshëm për gjithë qytetin e Tiranës.
Ky studim gjithëpërfshirës, i kryer gjatë periudhës tetor
2005 - shtator 2008, ka pasur si qëllim njohjen e
gjendjes fiziko-kimike dhe biologjike të ujërave të
Liqenit, ndikimi që kanë ujërat që rrjedhin në të, njohja
më tej e vlerave natyrore dhe biologjike në gjithë
hapësirën e pellgut ujëmbledhës, dhe në veçanti ndikimi
i njeriut në të.

Studimi nxit ndërgjegjësimin e palëve të interesuara në
qytetin e Tiranës dhe në zonë, për mbarështrimin
ekologjik të gjithë pellgut ujëmbledhës, për marrjen e
masave të duhura dhe në kohën e duhur për ruajtjen e
cilësisë së ujërave dhe parandalimin e dukurive të
papëlqyeshme të mundshme.

